
Менингококк инфекциясынан қалай сақтануға болады? Қазақстан Республикасы Денсаулық сақтау министрлігі менингококк инфекциясының алдын алу және оның алғашқы белгілері жөніндегі жадынамаларды таратты.


МАТЕРИАЛДЫ РЕДАКЦИЯНЫҢ РҰҚСАТЫНСЫЗ КӨШІРІП БАСУҒА БОЛМАЙДЫ!
Менингококк инфекциясы – ауруды белгісіз тасымалдаушы, назофарингит (мұрын мен жұтқаншақтың қабынуы), менингит (ми қабықтарының қабынуы) және менингококк сепсисі (қанның зарарлануы) секілді түрлі клиникалық белгілері бар бактериялар қоздыратын жіті жұқпалы ауру. Инфекцияның берілу жолы – ауалы-тамшылы, яғни жөтелгенде, түшкіргенде, сөйлегенде жұғады. Белгілері: бастың қатты ауруы, шөлдеу, құсу, дене қызуының көтерілуі, қалтырау, бозару, тәбеттің төмендеуі, бөртпе, әлсіздік, арқа және аяқ-қолдардың ауруы. Аурудың алдын алу үшін мынадай ережелерді сақтаған жөн: - аурудың алғашқы белгілері (тамақтың қызаруы, дене қызуының көтерілуі, бастың қатты ауруы, әлсіздік) пайда болған кезде дәрігерге көріну және басқа нұсқауларын орындау; - түрлі мәдени-бұқаралық шараларға қатысуды, жүзу бассейндеріне баруды, ойын алаңдарына баруды шектеу, жеке тазалықты сақтау;  - ғимараттарды жиі желдетіп, күн сайын ылғалды тазалау жұмыстарын жүргізу; - созылмалы инфекция ошақтары ЛОР ағзаларын тазалау; - тек қайнаған немесе бөтелкедегі суды ішу; - мұздаудан, ашығудан, ұйқының қанбауынан, күйзелістен аулақ болу.
Алматыдағы менингококк инфекциясы: Қандай жағдайда дәрігерлерді шақыру керек?

Алматыдағы инфекциялық ауруханаларда 29 мамырдағы жағдай бойынша менингококк инфекциясын жұқтырған 30 адам жатыр, - деп хабарлайды қалалық Денсаулық сақтау басқармасының баспасөз қызметі.

Осыған байланысты дәрігерлер дерттің алғашқы белгілері басталғанда - тамақ ауыру, бас ауруы, температура көтерілген жағдайда, денеде бөртпелер пайда болған жағдайда бірден 103 нөмірі арқылы жедел жәрдем қызметкерлерін немесе учаскелік дәрігерді шақыруға кеңес береді.

«Барлық медициналық ұйым (емханалар) күнделікті сағат 8.00-ден 20.00-ге дейін жұмыс істейді. Бірден дәрігерге көрінудің өте маңызды екенін айтып өту керек. Осы орайда жабық ғимараттарда адам көп жерде өтетін мәдени және спорттық іс-шараларға барғанда, сондай-ақ, бассейнге барғанда абай болуларын сұраймыз. Өз денсаулығыңыз өз қолыңызда екенін есте сақтау қажет», - деп кеңес берді дәрігерлер.

Еске сала кетейік, бұл дерттен төрт адам көз жұмды. Олардың бірі студент, енді бірі балабақшаға барып жүрген бүлдіршін және екі ересек адам. 26 мамырдағы жағдай бойынша, Алматыда 29 адамда менингококк инфекциясы расталды: 26 ересек адам және үш бала. Төрт адам жазылып, ауруханадан шықты, төрт адам көз жұмды.

Менингококк инфекциясы - инфекциялық жұқпалы ауру, ол түрлі клиникалық белгілермен бактериялар арқылы пайда болады - таратушыда белгілері білінбейтін болуы да мүмкін немесе назофарингиттен (мұрын-жұтқыншақ қабынуы), менингиттен (ми қабығының қабынуы) болуы мүмкін. Инфекцияның көзі - ауру адамдар және дені сау таратушылар.

Менингит ауруының белгілері мен қорғану жолдары

Менингококк инфекциясы жайлы ақпаратты біліп, жақындарыңыз бен өзіңізді қауіпті аурудан сақтандыра жүріңіз.

Аурудың алғашқы белгілері тұмауға ұқсас болып келеді. Адамның тамағы қабынып, тыныс алу жолдарында жайсыздық белгілері пайда болады. Менингит – ми қабықтарының қабынуы. Ал менингококк -қанның зарарлануы. Бұл дерт жұқпалы болып келеді.

KYN.KZ  сайты ауырудың алдын алу мен алғашқы белгілерін назарларыңызға ұсынады.

Инфекцияның берілу жолы- адамдармен сөйлескенде, көпшілік ортада ауамен,  жөтел арқылы.

Белгілері: Бас қатты ауырады. Шөлдеп, құсу. Адамның қызуы тез арада қатты көтеріліп, қалтырауға дейін барады. Бозару, тәбет жоғалады. Әлсіздік. Арқа және аяқ-қол сүйектері қақсайды.

Аурудың алдын алу: Тұмау белгілерін байқасаңыз бірден дәрігердің көмегіне жүгініңіз.

Көпшілік ортаға баламен бармаған жөн. Бассейнде шомылуды, балаларға арналған алаңдарда ойнауды уақытша тоқтату керек.

Үйде күн сайын ылғалды тазарту жұмыстарын жүргізу. Ауаны жиі тазартыңыз. Тек қайнаған немесе тазартылған суды тұтыныңыз. Салқын тиюден сақтаныңыз. Үнемі ұйқыңыз қанып, миыңыз тынығып, қарныңызды тойғызып жүруге тырысыңыз Балалардың қолын жиі жуып тұрған жөн.

